
TITULO IX

Réxime disciplinario

CAPITULO |

Disposicions xerais sobre infracciéns e sanciéns

Artigo 69. Ambito de aplicacién e compatibilidade das infracciéns disciplinarias

1. O exercicio da potestade disciplinaria deportiva exercerao a FGP sobre:

a) As entidades deportivas federadas e os seus deportistas, técnicos e directivos.

b) Os arbitros e xuices federados.

c) En xeral, sobre todas aquelas persoas e entidades que, estando federadas, desenvolven a
actividade deportiva de petanca no ambito autonémico.

2. As persoas vinculadas @ FGP mediante licenza, asi como as entidades deportivas e as persoas
que desenvolvan a sua actividade dentro delas, poderan ser sancionadas de conformidade co
disposto nos artigos seguintes.

3. No exercicio da sua funcion, a potestade disciplinaria atriblelles aos seus titulares a
facultade de investigar e, de ser o caso, sancionar as persoas ou entidades sometidas a
disciplina deportiva, e para este efecto tomaran en consideracién as consecuencias da
infraccion, a natureza dos feitos, a responsabilidade do inculpado e a concorrencia ou non de
circunstancias agravantes ou atenuantes da responsabilidade.

4. O réxime disciplinario deportivo é independente da responsabilidade civil ou penal en que
poidan incorrer os compofientes da organizacion deportiva da FGP, responsabilidade que se
rexera pola lexislacion correspondente.

5. Son faltas disciplinarias as infracciéns das regras do xogo ou competicién e as infraccions das
normas xerais de conduta deportiva tipificadas nestes estatutos, adaptadas 4 modalidade

deportiva de petanca.

6. Son infraccidns as normas xerais de conduta deportiva as que sexan contrarias ao disposto na
Lei 3/2012, do deporte de Galicia, aos estatutos e aos regulamentos da FGP.

Artigo 70. Infracciéns comuns
1. Consideraranse infracciéns comuns moi graves as seguintes:

a) As actuacions dirixidas a predeterminar, mediante prezo, intimidacién ou simple acordo ou
decision, o resultado dunha proba, encontro ou competicion.

b) Os comportamentos e actitudes agresivos e antideportivos ou discriminatorios dos
deportistas ou técnicos, cando se dirixan ao arbitro, aos xurados, a outros deportistas, técnicos
ou ao publico.

c) Os quebrantamentos de sanciéns impostas.

d) A manipulacion ou a alteracidn, xa sexa persoalmente ou a través de persoa interposta, do
material ou equipamento deportivo en contra das regras técnicas de cada deporte cando
poidan alterar a seguridade da proba, do encontro ou da competicién, ou pofian en perigo a
integridade das persoas.

e) Non executar ou desobedecer as resolucions no ambito disciplinario do Comité Galego de
Xustiza Deportiva.

f) A inasistencia sen causa xusta dos deportistas as convocatorias da Seleccién Galega ou a
negativa da entidade deportiva a facilitar a sua asistencia.

g) A alifiacion indebida e non comparecer ou retirarse inxustificadamente das probas, dos
encontros ou das competicidns.

h) A reincidencia na comisién de faltas graves. Entenderase que hai reincidencia na comision
cando sexa sancionado/a mediante resolucién firme pola comisidn de tres ou mais infracciéns
graves no periodo dun ano.

Da infraccion a que se refire a letra e) poderd ser responsable a presidenta ou o presidente da
federacidn, sen prexuizo das responsabilidades en que poidan incorrer outras persoas fisicas
integrantes dos érganos federativos.

2. Consideraranse infracciéons comuns graves as seguintes:

a) A falta de remisién en prazo ou de forma manifestamente incompleta, sen causa xusta, dos
expedientes ou da informacién requirida polo Comité Galego de Xustiza Deportiva.

b) O incumprimento de ordes e instruciéons emanadas dos 6rganos deportivos competentes.

c) Actuar de forma publica e notoria contra a dignidade e o decoro propios da actividade
deportiva.

d) A reiteracion de faltas leves. Entenderase que hai reiteraciéon cando sexa sancionado/a
mediante resolucion firme pola comisién de tres ou mais infraccidns leves no periodo dun ano.

Das infraccions as cales se refiren as letras a) e b) podera ser responsable a presidenta ou o
presidente da federacion, sen prexuizo das responsabilidades en que poidan incorrer outras
persoas fisicas integrantes dos érganos federativos.

3. Consideraranse infraccions comuns leves as seguintes:

a) As condutas contrarias as normas deportivas que non estean incursas na cualificacién de moi
graves ou graves.

b) A incorreccién co publico, cos compafieiros e cos subordinados.

c) A adopcién dunha actitude pasiva no cumprimento das ordes e instruciéns recibidas de
arbitros, xuices e autoridades deportivas no exercicio das suas funciéns.

Artigo 71. Sancién das infracciéns comuns

1. Pola comisién de faltas comins moi graves impofieranse as seguintes sancions:

a) Multa en contia non superior a 1.500 euros.

b) Perda de puntos ou postos de clasificacién.

c) Perda de ascenso de categoria ou division.

d) Clausura do recinto deportivo por un periodo maximo dunha tempada.

e) Suspensién ou privacion da licenza federativa ou, de ser o caso, da inscricidn no Rexistro de
Entidades Deportivas de Galicia, ou da habilitacién para ocupar cargos nunha federacién
deportiva por un prazo maximo de cinco anos.

f) Privacion da licenza federativa, cancelacién da inscricién no Rexistro de Entidades Deportivas
de Galicia ou privacién da habilitacion para ocupar cargos na federacién deportiva a
perpetuidade. Esta sancién s6 se podera acordar, de modo excepcional, pola reincidencia en

infracciéns de extrema gravidade.

g) Inhabilitacion por un periodo de dous a catro anos, cando as infracciéns sexan cometidas por
directivos.

h) Destitucién do cargo, cando as infraccidns sexan cometidas polos directivos.

2. Pola comision de faltas comuns graves impofieranse as seguintes sancions:

a) Amoestacién publica.

b) Multa en contia non superior a 1.000 euros.

c) Clausura do recinto deportivo ata un maximo de catro encontros ou tres meses.

d) Suspension ou privacion da licenza federativa e/ou, se é o caso, da inscricién no Rexistro de
Entidades Deportivas de Galicia, e inhabilitacién para ocupar cargos dun mes a dous anos.

3. Pola comision de faltas comuns leves impofieranse as seguintes sancions:
a) Apercibimento.

b) Inhabilitacién para ocupar cargos federativos ou suspensién de ata un mes, ou dun a tres
encontros ou probas.

Artigo 72. Infracciéns e sancions especificas de deportistas

1. Consideraranse infraccidns moi graves as regras de xogo ou competicién especificas de
deportistas, que seran sancionadas con suspensién ou privacién da licenza federativa temporal
de dous (2) a cinco (5) anos, e a perpetuidade se concorre a circunstancia agravante de
reincidencia, as seguintes:

a) A agresion dun deportista aos compofientes do equipo arbitral, delegados ou dirixentes
deportivos, membros do equipo contrario, espectadores ou a persoas e entidades integradas na
FGP se se causa dano ou lesidn que motive a asistencia facultativa ou exista risco notorio de
lesion ou dano especialmente grave para o agredido.

b) O deportista que, repelendo a agresion doutro deportista, actie de maneira analoga.

c) Os actos notorios e publicos que atenten contra a dignidade ou o decoro deportivo cando
revistan especial gravidade.

d) Os comportamentos, actitudes ou coacciéns que impidan a realizacién dun partido ou
obriguen & sua suspension.

e) A alteracion das condiciéns naturais dos campos de xogo.

f) A participacién necesaria na manipulacién ou alteracién manifesta dun resultado deportivo
mediante prezo ou simple acordo, xa sexa dunha partida, proba ou competicion, co equipo
contrario.

g) A falta de veracidade ou alteracién dolosa nos datos reflectidos nas licenzas e/o en calquera
outro documento necesario para a sua tramitacion.

h) O deportista que subscriba licenza por dias ou mais entidades deportivas na mesma
tempada.

i) O quebrantamento de sancién imposta por falta grave ou moi grave.
j) Participar nunha proba ou competicién coas boélas trucadas.

2. Terdn a consideracién de infraccions graves de deportistas, que serdn sancionadas con
suspensioén ou privacién da licenza federativa temporal de ata dous (2) anos, as seguintes:

a) A agresion dun deportista aos compofientes do equipo arbitral, delegados ou dirixentes
deportivos, membros do equipo contrario, espectadores ou a persoas e entidades integradas na
FGP, se non se causa dano ou lesién que motive a asistencia facultativa ou non exista risco
notorio de lesion ou dano especialmente grave para o agredido.

b) O deportista que ameace, coaccione, faga ademan ou xesto de agredir, insulte, non acate ou
faga declaraciéns publicas ofensivas dirixidas a algin compofiente do equipo arbitral ou a
persoas e entidades integradas na FGP, incluido o equipo contrario, ou aos espectadores.

c) O quebrantamento das sanciéns leves.

3. Teran a consideracion de infracciéns leves dos deportistas, que seran sancionadas con
apercibimento ou suspension temporal dun (1) a tres (3) partidos, as seguintes:

a) As actuacions que predispofian o publico contra os arbitros ou xuices.

b) As observaciéns ou protestas, insultos, ofensas, ameazas, menosprezos ou provocacions
formuladas aos compofientes do equipo arbitral, delegados, técnicos, dirixentes, membros do
equipo contrario ou espectadores, que signifiquen unha desconsideracion leve de palabra ou de
feito para a dignidade daqueles, sempre que non constitta falta grave nin orixine un resultado
lesivo para o bo desenvolvemento e a conclusién do encontro ou competicion.

c) Non comparecer no terreo de xogo perfectamente uniformado quince minutos antes do
comezo do encontro.

Artigo 73. Infracciéns e sancidns especificas de técnicos e delegados

1. Calquera falta cometida polos adestradores, técnicos, delegados ou calquera persoa
autorizada a estar xunto a estes, que estivera tipificada dentro daquelas en que poidan incorrer
os deportistas, tera a mesma consideracién e sanciédn que as que lles poidan corresponder a
aqueles.

2. O incumprimento das funciéns que estan preceptuadas como obrigatorias para os técnicos e
delegados no Regulamento xeral ou en calquera outro regulamento federativo considerarase
falta leve e sera sancionado con suspension temporal dun (1) a tres (3) partidos.

Artigo 74. Infraccidns e sanciéns especificas de arbitros e xuices

1. Calquera infraccién ou falta cometida por arbitros e/ou xuices que estea tipificada para os
deportistas serd sancionada coa mesma penalidade que lles corresponda a aqueles.

2. Considerarase infraccién especifica moi grave de arbitros e/ou xuices, sancionada con
inhabilitacion temporal de dous (2) a cinco (5) anos e perda da totalidade dos dereitos de
arbitraxe, a parcialidade intencionada probada cara a un dos equipos ou deportistas, que lle
poida causar prexuizo grave a calquera compofente ou participante no encontro ou
competicién oficial.

3. Consideraranse infraccions graves de arbitros e/ou xuices, sancionadas con suspension
temporal dun (1) a seis (6) meses de competicién oficial e perda total dos dereitos de arbitraxe,
as seguintes:

a) Rexeitar unha designacion de actuacién, salvo causa de forza maior debidamente acreditada
ante o Comité de Arbitros e Xuices.

b) A incomparecencia inxustificada a un encontro. Neste caso, ademais das sancidns previstas,
serdn responsables, ao criterio do 6rgano disciplinario, dos danos e perdas que poidan sufrir os
equipos contendentes se o encontro finalmente non se pode disputar por esta causa.

c) A falsidade ou omision de datos nas actas arbitrais, asi como a alteracién manifesta do
resultado ou incidentes do encontro.

d) Permitir a realizacion dunha proba ou competicién que incumpra as normas ditadas pola FGP.
e) Arbitrar competiciéns non autorizadas ou consentidas polos érganos competentes da FGP.

f) Suspender un partido ou competicién sen causa xustificada.

g) A falta de informe, cando tefia que realizalo ou sexa requirido para iso polo érgano
disciplinario, sobre feitos ocorridos antes, durante ou despois do encontro ou competicién

oficial.

h) O incumprimento grave de calquera das obrigas establecidas no Regulamento xeral ou en
calquera regulamento federativo.

i) Permitir que na zona de xogo se encontren persoas non autorizadas na acta do encontro ou
competicidn oficial.

4. Consideraranse infraccidns leves de arbitros e/ou xuices, sancionadas con suspensién
temporal dun (1) a tres (3) encontros de competicion oficial e perda do 50% dos dereitos de
arbitraxe, as seguintes:

a) Non comparecer coa antelacion necesaria antes do comezo do encontro no terreo de xogo.
b) A non remisién da acta e informes correspondentes na forma e nos prazos establecidos.
c) Non facilitar os resultados na forma e no prazo establecidos.

d) O incumprimento leve das suas obrigas na aplicacién das normas deportivas.
Artigo 75. Infracciéns e sanciéns especificas das entidades

1. Consideraranse infracciéns moi graves das entidades deportivas, sancionadas coa perda de
dereitos que como entidade deportiva afiliada lle correspondan por un tempo entre dous (2) a
(5) anos:

a) O ofrecemento, promesa ou entrega de dadivas ou presentes a arbitros ou aos seus
auxiliares co fin claro ou encuberto de ter unha arbitraxe parcial.

b) As apostas cruzadas sobre posibles resultados dun partido.

c) Aqueles actos de rebeldia que vaian dirixidos contra os acordos tomados pola FGP ou os seus
6rganos disciplinarios en relacién con calquera tipo de infraccion tipificada nestes estatutos.

d) A negativa a cesion, sen xustificacion, das stas instalaciéns & FGP para a realizacién dunha
proba ou competicion. Neste caso concreto, a sancion serd unha multa de ata 1.500 €, ademais
de poder ser clausurado o recinto deportivo por un periodo de catro (4) encontros ata unha (1)
tempada completa.

e) Calquera das infracciéns tipificadas como moi graves dentro daquelas en que poidan incorrer
os deportistas, técnicos, delegados e directivos e que poidan ser de aplicacién as entidades
deportivas.

2. Consideraranse infraccions graves das entidades deportivas, sancionadas coa perda do
encontro, multa de ata 1.000 € ou descualificacién da competicion sen que poidan participar
nela ata a tempada seguinte:

a) A incomparecencia inxustificada a un encontro ou retirada do terreo de xogo dun equipo
unha vez comezado o encontro, impedindo coa sua actitude a finalizacién deste.

b) A retirada definitiva dunha competicién por puntos ou por eliminatorias antes do comezo ou
a renuncia para participar nelas presentada féra dos prazos regulamentarios.

c) A reincidencia na falta de pagamento dos dereitos de arbitraxe.
d) A falta de veracidade ou alteracion dolosa nos datos reflectidos nas licenzas ou documentos
remitidos & FGP ou requiridos polo arbitro, sempre que se probe responsabilidade por parte da

entidade deportiva.

e) A participacién incorrecta ou alifiacion indebida no equipo dun deportista por non cumprirse
os requisitos regulamentarios exixidos.

f) A falta de pagamento das cotas ou das fianzas establecidas pola FGP, asi como de calquera
outra obriga econémica por mor da participacién en competiciéns oficiais. Para estes casos, a
FGP debera requirir por escrito a entidade deportiva, especificando a débeda, o concepto e os
importes, e habilitando un prazo de dez dias para o seu ingreso; transcorrido este sen que se
ingrese a totalidade da débeda, serd sancionada coa descualificaciéon da competicién sen que
poida participar na competicién ata a tempada seguinte e coa condicién de que satisfixese o
debido.

Artigo 76. Circunstancias modificativas da responsabilidade disciplinaria deportiva

1. Son circunstancias eximentes o caso fortuito, a forza maior e a lexitima defensa.

2. Consideraranse circunstancias atenuantes da responsabilidade disciplinaria deportiva:

a) Proceder o culpable, antes de cofecer a apertura do procedemento disciplinario e por
impulso de arrepentimento espontaneo, a reparar ou diminuir os efectos da falta, a dar
satisfaccion ao ofendido ou a confesar aquela a os 6rganos competentes.

b) Preceder, inmediatamente & comision da infraccién, unha provocacién suficiente.

c) Prestar colaboracién ou auxilio co fin de evitar calquera infraccion.

d) Non ter sido sancionado con anterioridade no transcurso da vida deportiva.

e) Calquera outra circunstancia de analoga significacién deportiva que as anteriores.

3. Son circunstancias agravantes da responsabilidade disciplinaria deportiva:

a) Ser reincidente. Entenderase producida a reincidencia cando a persoa infractora cometa, polo
menos, unha infraccién da mesma natureza, declarada por resolucién firme, no termo dun ano.

b) A premeditacion.
c) Cometer a infraccién mediante prezo, recompensa ou promesa.
d) A causacion de prexuizo econémico.

e) O feito de existir un nimero de persoas afectadas pola comisién da infraccién de que se
trate.

f) Abusar de superioridade ou empregar medios que debiliten a defensa.

g) Cometer calquera infraccién como espectador tendo licenza como deportista, arbitro ou xuiz,
técnico, dirixente ou calquera outro cargo directivo.

4. Cando non concorran circunstancias atenuantes nin agravantes, o 6rgano competente
impofierd a sancién no grao que considere conveniente segundo a maior ou menor gravidade do
feito; cando se presenten s6 circunstancias atenuantes, aplicarase a sancién no seu grao
minimo e, se unicamente concorren agravante ou agravantes, en grao medio ou maximo. Cando
se presenten circunstancias atenuantes e agravantes, compensaranse racionalmente.

5. Correspondelles aos 6rganos disciplinarios impofier a sancion que corresponda en cada caso,
dentro dos limites de cada grao e atendendo a gravidade dos feitos e demais circunstancias
concorrentes. Para determinar a sancién que resulte aplicable, os érganos disciplinarios
poderdn, no exercicio da sua funcién, aplicar a sancién no grao que consideren adecuado,
ponderando, en todo caso, a natureza dos feitos, a personalidade do responsable, as
consecuencias da infraccién e a concorrencia de circunstancias atenuantes ou agravantes.

6. Unicamente poderan impofierse sancions persoais consistentes en multa nos casos en que os
deportistas, técnicos, arbitros ou xuices perciban retribucién pola sua funcién. No
establecemento de sancidns pecuniarias, deberase prever que a comisién das infraccidéns
tipificadas non resulte mais beneficiosa para a persoa infractora que o cumprimento das
normas infrinxidas. A falta de pagamento das sanciéns pecuniarias tera a consideracién de
quebrantamento de sancion.

7. Considéranse autores da infraccion os que a levan a cabo directamente, os que forzan ou
inducen directamente a outro a cometela e os que cooperan na sta execucién eficazmente.

Artigo 77. Causas de extincién da responsabilidade disciplinaria deportiva

1. A responsabilidade disciplinaria extinguese:

a) Polo cumprimento da sancion.

b) Polo falecemento da persoa inculpada.

c) Por disolucién da entidade ou da federacion deportiva sancionada.

d) Por prescricién das infraccions ou sanciéns.

2. As infracciéns moi graves prescribiran aos tres anos, as graves prescribirdn ao ano e as leves,
ao mes. O termo de prescriciéon comeza a contar o dia en que se cometeron os feitos e
interrompese no momento en que se acorda iniciar o procedemento disciplinario. O seu
computo restablecerase se o expediente permanece paralizado durante un mes por causa non
imputable ao presunto responsable.

3. As sancidns prescribiran aos tres anos, ao ano ou ao mes, segundo se trate das que
correspondan a infracciéns moi graves, graves ou leves. O prazo de prescriciéon comezara a
contar desde o dia seguinte a aquel en que adquira firmeza a resolucién pola cal se impuxo a
sancién, ou desde o momento en que se quebrante o seu cumprimento se este xa comezase.
CAPITULO I

Procedementos disciplinarios deportivos

Artigo 78. Principios xerais

1. Non se podera impofier ningunha sancién por acciéns ou omisiéns non tipificadas como
infraccion con anterioridade ao momento de producirse, nin tampouco se poderan impofer

sanciéns que non estean establecidas por unha norma anterior & comisién da infraccion.

2. Non se podera impofier mais dunha sancién polos mesmos feitos.

3. As disposicions disciplinarias teran efecto retroactivo en canto favorezan o infractor, ainda
que se ditase resolucién firme e sempre que non cumprise a sancion.

Artigo 79. Clases de procedementos
1. Os procedementos para a imposicion de sanciéns seran o abreviado e o ordinario.

2. O procedemento abreviado é aplicable para a imposicién das sanciéns por infraccién das
regras do xogo ou da competicion. En todo caso, deberaselles asegurar o tramite de audiencia
as persoas interesadas e o dereito ao recurso.

3. O procedemento ordinario serd aplicable para as sanciéns correspondentes &s infracciéns das
normas xerais de conduta deportiva.

Artigo 80. Regras comuns aos procedementos

1. A imposicién de sanciéns pola comisién das infraccidns previstas neste titulo axustarase aos
procedementos previstos nos artigos seguintes. No non previsto neles seran de aplicacién
supletoria as normas contidas na Lei 39/2015, do procedemento administrativo comun das
administraciéns publicas.

2. Os procedementos disciplinarios respectaran a presuncién de inexistencia de
responsabilidade disciplinaria mentres non se demostre o contrario.

3. As actas subscritas polos arbitros do encontro, proba ou competiciédn constituiran medio de
proba das infracciéns as regras e normas deportivas. Igual natureza terdn as ampliaciéns ou
aclaracions a aquelas. As manifestaciéns do arbitro ou xuiz plasmadas nas citadas actas
considéranse certas, salvo proba en contrario.

4. Os feitos relevantes para o procedemento e a sua resoluciéon poderan acreditarse por
calquera medio de proba admisible en dereito, e o érgano disciplinario, de oficio ou por
instancia de parte interesada, podera propofier que se realice calquera proba ou achegar as que
sexan do seu interese para a correcta resolucion do expediente.

5. Os 6rganos disciplinarios poderdn, de oficio ou por instancia de parte interesada, acordar a
acumulacién de expedientes cando se produzan as circunstancias de identidade ou analoxia
razoable e suficiente, de caracter subxectivo ou obxectivo, que fagan aconsellable a tramitacion
e resolucién Unicas. A providencia de acumulacion seralles comunicada aos interesados.

6. Iniciado o procedemento, o 6rgano disciplinario, con suxeicién ao principio de
proporcionalidade, podera adoptar as medidas provisionais que considere oportunas para
asegurar a eficacia da resolucién que se poida ditar. A adopcién de medidas provisionais podera
producirse en calquera momento do procedemento, ben de oficio, ben por instancia de parte
interesada, e o acordo de adopcion das medidas debera ser suficientemente motivado. En
ningun caso poderan ditarse medidas provisionais que poidan causar prexuizos irreparables.

7. Toda providencia ou resolucién que afecte os interesados sera notificada por calquera medio
que permita ter constancia da recepcion polo interesado.

8. En xeral, as notificacidns efectuaranse por un medio que permita a sla constancia e
celeridade, incluidas as notificaciéns por correo electrénico cando a entidade deportiva ou o

interesado, de ser o caso, facilitase o seu enderezo de correo electrdnico ao formalizar a sua
inscricion.

9. Tamén con caracter xeral, todas as notificaciéns de providencias, resoluciéns e demais actos
disciplinarios que garden relacién, tanto coa entidade deportiva como con calquera dos
suxeitos federados a través dela —deportistas, técnicos, directivos, ou calquera suxeito- se
trasladaran directamente a entidade deportiva, a cal esta obrigada a comunicarlle a dita
notificacién a persoa directamente relacionada co procedemento disciplinario.

10. Independentemente da notificacién persoal, o érgano disciplinario podera acordar a
publicacién das resolucidns disciplinarias, respectando o dereito 4 honra e a intimidade das
persoas, asi como a proteccién dos datos de caracter persoal, conforme a legalidade vixente.

Artigo 81. Procedemento abreviado

1. O procedemento abreviado, aplicable para a imposicién de sanciéns por infraccién das regras
de xogo ou competicién, asegura o normal desenvolvemento dela, asi como o tramite de
audiencia dos interesados e o dereito de recurso.

2. Os arbitros, ademais de completar todas as epigrafes das actas, deberan consignar, no
espazo do impreso destinado a «Observaciéns», todas as incidencias que se produciron durante
o desenvolvemento do partido e que os ditos arbitros consideren que deben consignarse.

3. O capitan dun dos equipos contendentes —ou os de ambos— que non estea conforme coa
actuacién dos arbitros, ou con todo ou parte do consignado na acta do partido, manifestard a
sta desconformidade no lugar sinalado para a sinatura. O capitdn que estea conforme asinara
sen mais a acta.

4. A entidade deportiva titular do equipo que preste a sia desconformidade coa acta dunha
competicidn deberd presentar directamente, ante o xuiz Unico de competicién, no prazo de
corenta e oito (48) horas desde a finalizacién da competicion, un escrito de alegaciéns en que
se expofierdn de forma concreta e concisa as razéns da protesta, ademais de achegar as probas
que xulgue necesarias. Transcorrido o dito prazo, o érgano disciplinario non esta obrigado a
admitir mais alegaciéns ou informes que os que requira expresamente.

5. Igualmente, existe o prazo de corenta e oito (48) horas desde a finalizacién da competicién
para presentar na FGP, no caso de que non se prestase desconformidade coa acta, escrito de
desconformidade e alegacions, xunto coas probas que se consideren necesarias.

6. De non se presentar tales escritos dentro dos prazos indicados, considerarase esgotado o
tramite de interposicién e/ou audiencia.

7. Considerarase cumprido o tramite de audiencia do interesado pola entrega da acta do
partido ou encontro a este e polo transcurso das corenta e oito horas desde a finalizacién da
competicidn.

8. O 6rgano disciplinario debera darlles traslado aos interesados dos informes, alegacions,
testemufios ou calquera outra proba que sexan tidos en conta e que non fosen cofiecidos polo
interesado, e outorgaralles un prazo de corenta e oito (48) horas para que no termo deste
manifesten o que consideren oportuno no seu descargo.

9. No prazo maximo de dez (10) dias habiles desde a presentacidn do escrito de alegacidns, o
Xuiz Unico de competicion ditara resolucidn que lles sera notificada as partes interesadas.

Transcorrido o dito prazo sen se resolver expresamente a peticién ou reclamacién exposta,
estas entenderanse desestimadas. Contra a dita resolucién poderase interpoier recurso ante o
Xuiz Unico de apelacion.

Artigo 82. Procedemento ordinario
1. As regras as cales se debe someter o procedemento ordinario son as seguintes:
1. Iniciacion:

a) O procedemento iniciase por acordo do xuiz Unico de competicién, de oficio ou por instancia
de persoa interesada.

b) O acordo que inicie o procedemento contera a identidade do instrutor e, se é o caso, do
secretario, da autoridade competente para impofier a sancién e a norma que lle atribua tal
competencia, o prego de cargos que conterd a determinacién dos feitos imputados, a
identificacion da persoa ou das persoas presuntamente responsables, asi como as posibles
sanciéns aplicables. Este acordo deberaselle notificar a persoa interesada. Seranlles aplicables
ao instrutor e ao secretario as causas de abstencidn e recusacion e procedemento establecidas
na Lei 40/2015, de réxime xuridico do sector publico.

2. Tramitacion:

a) Durante a tramitacién do procedemento, o xuiz Unico de competicién, de oficio ou por
instancia do instrutor, podera acordar en resolucién motivada as medidas que considere
oportunas para asegurar a eficacia da resolucién que se poida ditar.

b) O acordo de iniciacidn notificardselles ds persoas interesadas e concederdselles un prazo de
dez dias para contestaren os feitos e propofieren a practica das probas que conveiian & defensa
dos seus dereitos e intereses.

c) Efectuaranse de oficio ou admitiranse por proposta da persoa interesada cantas probas
sexan adecuadas para a determinacion de feitos e posibles responsabilidades. S6 se poderan
declarar improcedentes aquelas probas que pola sua relacidn cos feitos non poidan alterar a
resolucidn final a favor do presunto responsable.

d) Contestado o prego de cargos ou transcorrido o prazo para facelo, ou concluida a fase
probatoria, o instrutor redactara a proposta de resolucién apreciando a existencia dalgunha
infraccién imputable —e neste caso conterd necesariamente os feitos declarados probados, as
infracciéns que constitldan e as disposicidns que as tipifiquen, as persoas que resulten
presuntamente responsables e as sancidns que procede impofier— ou propofiendo a declaracién
de inexistencia de infraccidon ou responsabilidade e o sobresemento con arquivamento das
actuacidns. A proposta de resolucién notificaraselles as persoas interesadas e concederaselles
un prazo de dez dias para formularen alegaciéns e presentaren os documentos que consideren
pertinentes.

3. Resolucion:

a) Recibidas polo instrutor as alegacions ou transcorrido o prazo de audiencia, remitiraselle o
expediente ao érgano competente para resolver.

b) A resolucién do érgano competente pon fin ao procedemento comun e ditarase no prazo
maximo de dez dias habiles.

Artigo 83. Lexitimacién nos procedementos e para a interposicion de recursos ou reclamacions

1. Calquera persoa ou entidade cuxos dereitos ou intereses lexitimos poidan verse afectados
pola tramitacion dun procedemento disciplinario deportivo, podera comparecer nel, e tera
desde entdn a consideracion de interesado.

2. Estan lexitimadas para interpofier recurso contra unha resolucién en materia disciplinaria as
persoas interesadas no procedemento.

Artigo 84. Sistema de recursos

1. As resoluciéns ditadas en primeira instancia e por calquera procedemento polo xuiz Unico de
competicién poderdn ser impugnadas en segunda instancia federativa, ante o xuiz Unico de
apelacién, no prazo maximo de dez dias habiles.

2. Contra as resolucions deste Ultimo, que esgotan a via federativa, caberd interpofier recurso,
no prazo maximo dun mes, ante o Comité Galego de Xustiza Deportiva.

3. As sanciéns impostas a través do correspondente procedemento disciplinario seran
inmediatamente executivas, salvo que o 6rgano encargado da resolucién do recurso acorde a
suspension. A interposicion dun recurso non suspenderd a eficacia da sancion ditada polo
6rgano competente. O xuiz unico de apelacién podera suspender cautelarmente a executividade
da sancién impugnada valorando as circunstancias concorrentes, de oficio ou por solicitude do
sancionado.

4. O prazo para formular recursos contarase a partir do dia seguinte habil ao da notificacién da
resolucién ou providencia, se estas son expresas. Se non o son, o prazo contarase desde o
seguinte a aquel en que deban entenderse desestimadas as reclamaciéns ou recursos.

5. A resolucién expresa dos recursos debera producirse nun prazo non superior a un mes.
Chegado o vencemento do prazo para resolver sen se notificar resolucién expresa, entenderase
desestimado o recurso para os efectos de permitirlles aos interesados a interposicion do
correspondente recurso posterior.

6. Non se poderan achegar nin propofier en apelacion, como documentos ou instrumentos de
proba, aqueles que, podendo achegarse ou propofierse na primeira instancia, non o foron
dentro dos termos preclusivos establecidos neste regulamento.

7. Ainterposicion do recurso debera expresar:

a) O nome e apelidos do recorrente, asi como a sua identificacidn persoal e, de ser o caso, o
nome do seu representante legal.

b) A resolucién que se impugna e a razén da suda impugnacion.
c) Lugar, data e sinatura do recorrente.
d) Organo a que se dirixe.

e) As alegacions, os preceptos infrinxidos e os razoamentos que xulguen oportunos en defensa
dos seus intereses, asi como as pretensions que se deduzan de tales alegacions, razoamentos e
preceptos.

8. O erro na cualificacién do recurso por parte do recorrente non serd obstdaculo para a sua
tramitacion, sempre que se deduza o seu verdadeiro caracter.

Artigo 85. Organos disciplinarios
1. O exercicio da potestade disciplinaria deportiva da FGP corresponde a:

a) En primeira instancia, ao xuiz unico de competiciéon da FGP sobre todas as persoas que
formen parte da sua propia estrutura orgdnica; sobre as entidades deportivas e os seus
deportistas, técnicos e directivos; sobre os arbitros e/ou xuices, e, en xeral, sobre aquelas
persoas que, estando federadas, desenvolvan a actividade deportiva de petanca no dmbito
autondémico.

b) En segunda instancia, o xuiz Unico de apelacién da FGP que cofiece dos recursos interpostos
contra as resoluciéns do xuiz unico de competicién. As resoluciéns do xuiz Unico de apelacion
esgotan a via federativa e poderan ser impugnadas ante o Comité Galego de Xustiza Deportiva.

2. Con independencias das funcidns estritamente disciplinarias, tamén lle corresponde ao xuiz
unico de competicién, no ambito da sia competencia:

a) Suspender, adiantar ou atrasar partidos ou probas e determinar novas datas para a sua
realizacién cando sexa procedente.

b) Decidir sobre dar por finalizado un partido, proba ou competicién por suspensién ou a non
realizacién de tales manifestacions deportivas, cando se dean circunstancias que asi o
determinen.

c) Designar onde debera ter lugar un partido, proba ou competicién, cando por clausura do
recinto deportivo ou por calquera outro motivo, non poida ter lugar onde estaba previsto.

d) Alterar o resultado dun partido, proba ou competicién por causa de predeterminacién
mediante prezo, intimidacién ou simples acordos do resultado do partido; nos supostos de
alifacién indebida dun deportista e, en xeral, nos casos en que a infraccién supofia unha grave
alteracion da orde do encontro, proba ou competicion.

3. 0 nomeamento e cesamento dos titulares dos 6rganos disciplinarios das letras a) e b) do
punto anterior correspéndenlle & Presidencia da FGP.

4. Os arbitros e/ou xuices teran a consideracion de denunciantes cualificados durante o
desenvolvemento do seu labor nas partidas ou probas con suxeicién as regras establecidas nas
disposicions estatutarias e regulamentarias da FGP e conforme as normas concretas
establecidas para cada torneo ou campionato.

Aprobase a réxime disciplinario dento da modificacién dos estatutos o 31 de marzo de 2025.

Publicado no DOG Num. 70, do xoves, 10 de abril de 2025, Pax. 21433.

